
ABSTRAK 

Kajian ini telah dilakukan terhadap 10 sampel herba iaitu Allium sativum, Aloe 

vera, Andrographis paniculata, Curcuma domestica, Euphorbia tirucalli, Melastoma 

imbricatum, Ocimum sanctum, Orthosiphon stamineus, Piper betle dan Tinospora crispa 

untuk mengkaji aktiviti antibakteria berdasarkan penggunaannya dj dalam rawatan 

tradisional. Sebanyak 3 spesies bakteria gram negatif iaitu Escherichia coli, 

Pseudomonas aeruginosa dan Salmonella typhymurium dan 1 spesies bakteria gram 

positif iaitu Staphylococcus aureus telah digunakan. Ujian antibakteria dilakukan 

menggunakan kaedah peresapan pi ring. Keputusan ujian direkodkan berdasarkan nilai 

diameter zon perencatan yang terbentuk. Perencatan yang terhasil dipercayai berpunca 

daripada jumlah dan jenis kompaun aktif tertentu yang terkandung di dalam setiap 

spesies herba tersebut. Hasil yang didapati daripada ujian antibakteria ini menunjukkan 

bahawa sampel Piper betle telah mampu merencat pertumbuhan keempat-empat bakteria 

dengan efisien. Diameter zon perencatan maksimum yang direkodkan adalah 12.8 mm. 

Data juga menunjukkan bahawa bakteria S. aureus merupakan bakteria yang paling 

rentan terhadap sampel yang diuji. Diameter zon perencatan yang terbentuk dipengaruhi 

oleh pelbagai faktor seperti komposisi biokimia sampel, kepekatan sampel dan tahap 

keresistenan bakteria yang diuji. 

ABSTRACT 

This research has been done onto 10 samples of herbs which are Allium sativum, Aloe 

vera, Andrographis paniculata, Curcuma domestica, Euphorbia tirucalli, Melastoma 

imbricatum, Ocimum sanctum, Orthosiphon stamineus, Piper betle dan Tinospora crispa. 

It is to study the antibacterial activity based on their traditional use for the treatment of 

ailments. 3 species of gram negative bacteria which are Escherichia coli, Pseudomonas 

aeruginosa and Salmonella typhymurium and 1 species of gram positive bacteria, 

Staphylococcus aureus have been used. The antibacterial susceptibility test was done 

using disk-diffusion method. The results were recorded by measuring the inhibition zone 

diameter. The inhibition zone obtained was based from the total amount and the reaction 

of biochemistry active components in the herb samples. The data obtained from 

antibacterial test activity showed that the Piper betle sample could efficiently retarded 

the growth of all 4 species of the tested bacteria. The maximum inhibition zone diameter 

is 12.8 mm. Besides, the data showed that S. aureus was the most susceptible bacteria to 

the tested sample. The inhibition zone diameters were influenced by various factors such 

as sample biochemistry components, sample concentration and the resistance level of the 

bacteria. 

BABI 

PENDAHULUAN 

1.1 Pengenalan 

Setiap masyarakat di dunia ini mempunyai sejarah perubatan tradisionalnya yang 

tersendiri. Di Malaysia umpamanya, perubatan tradisional terbahagi kepada tiga iaitu 

MelayulOrang Asli, Cina dan India. Perubatan Cina berasaskan Confucius, India 

berasaskan ayurveda manakala Melayu mengambil campuran budaya Hindu, Arab dan 

Orang Asli. Walau bagaimanapun, ketiga-tiga jenis perubatan tradisional ini mempunyai 

satu ciri yang sarna iaitu bahan mentahnya berasal daripada tumbuhan. 

Penggunaan herba dalam perubatan tradisional hanyalah berdasarkan kepada 

pemerhatian dan pengalaman nenek moyang kita samada dengan pemerhatian tentang 

kesan tumbuhan itu ke atas haiwan ataupun dengan mencubanya sendiri. Ia sarna sekali 

tidak berpandukan kepada kandungan sebatian kimia tertentu yang terdapat di dalarn 

tumbuh-tumbuhan tersebut. Penggunaan herb a dalam rawatan tradisional ini telah 

diturunkan secara lisan atau secara bertulis melalui amalan - amalan atau kepercayaan 

sesuatu kornunjti dan berkait rapat dengan sejarah sosio budaya manusia. 

Dewasa ini, minat masyarakat duma terhadap perubatan herba semakin bertambab 

dan ia telab dianggap sebagai pelengkap kepada perubatan moden. Perubahan gaya hidup 

ke arab yang lebib sihat telab menyebabkan semakin rarnai masyarakat mula 

mengutamakan produk berasaskan alam semulajadi berbanding produk yang 

mengandungi baban kimia. Selain itu, kesedaran terbadap kesan sarnpingan ubat-ubatan 

moden, harga yang terlalu tinggi dan kegagalan sains moden menemui penawar penyakit 

kronik seperti barah, masalab hati dan masalab sistem keimunan menyebabkan pesakit 

beralih kepada rawatan tradisional berasaskan herba. Menurut Lewis (2003), 80% 

penduduk duma menjadikan ubatan tradisional sebagai cara penjagaan kesihatan utama 

mereka. Namun demikian, keistimewaan tumbuhan herba ini masih perlu diteroka dan 

dibangunkan dengan keupayaan sains moden supaya ia benar-benar berkesan. 

Malaysia adalah antara negara yang kaya dengan berbagai spesies tumbuhan di 

hutan hujan tropikanya. Lebih kurang 1200 spesies iaitu 8% daripada tumbuhan di negara 

ini dikatakan mempunyai nilai perubatan dan telab digunakan sejak turun temurun 

sebagai ramuan dalam penyediaan ubat herba tradisional (Soepadmo, 1999). Hal ini 

disebabkan kedudukan negara kita yang terletak di kawasan zon tropika yang mengalami 

cuaca panas dan hujan sepanjang tahun sekaJigus menjadikannya sesuai kepada pelbagai 

jenis tumbuhan untuk hidup dengan subur. Kepelbagaian flora ini bakal menjadi 

pemangkin ke arab kemajuan industri herba tempatan serta kewujudannya sebagai 

komoditi baru kebanggaan negara. 

Walaupun Malaysia merupakan negara yang mempunyai sumber herb a yang 

banyak, keupayaan sebenar tumbuhan herba ini masih belum dieksploitasi sepenuhnya. 

Justeru itu, perkembangan pesat dalam bidang sains dan teknologi amat diperlukan agar 

sebatian-sebatian kimia daripada tumbuhan ini dapat dikaji selidik dan dibuktikan 

keberkesanannya dalam sesuatu rawatan. 

Menurnt Institut Penyelidikan dan Kemajuan Pertanian Malaysia (MARDI), 

penghasilan produk berasaskan herba merupakan sektor yang berpotensi besar untuk 

maju kerana kadar pertumbuhan sektor ini adalah sekitar 15%-20% setahun. Tarnbahan 

pula, nilai pasaran industri herba dunia pada 2008 dijangka bemilai US$200 bilion dan 

diramalkan akan terus meningkat sehingga mencecah US$5 trilion menjelang 2050 

(Hafizah, 2001). Berdasarkan perkara tersebut, MARDI telah berhasrat untuk 

membangunkan industri tanaman herba tempatan yang terbukti berpotensi dan memiliki 

pasaran yang besar. Antara tumbuhan herba yang dikenalpasti mempunyai potensi ialah 

lidah buaya, hempedu burni, pegaga, kunyit, serai wangi, tongkat ali , cekur, mengkudu, 

kemangi, misai kucing, dukung anak dan nilam. Langkah ini selari dengan Dasar 

Pertanian Negara 1998-2010 yang turnt mengenalpasti industri herba sebagai salah satu 

industri yang amat berpotensi untuk dimajukan pada abad ke-21 ini. 

Selain digunakan dalam perubatan tradisional, tumbuhan herba ini juga telah 

digunakan secara meluas di dalam industri makanan, minuman, peri sa, kosmetik, bahan 

pencuci, kemasan diri, penambahan diet serta wangi-wangian. Kepentingan tumbuhan 

herba ini didapati semakin meningkat sejajar dengan kemajuan-kemajuan yang diperolehi 

dalarn bidang teknologi farmaseutik. 

Agen antimikrobial merupakan sebatian kimia yang mampu membunuh ataupun 

merencat pertumbuhan mikroorganisma tennasuklah bakteria dan kulat. Ia juga lebih 

dikenali sebagai antibiotik. Antibiotik telah wujud sarna ada secara produk semulajadi, 

semi-sintetik mahupun sintetik sepenuhnya (Humphries, 1988). Disebabkan penggunaan 

yang keterlaluan dan berlarutan setelah sekian lama, semakin banyak bakteria telah 

menjadi resisten terhadap antibiotik yang sedia ada ini. Kemunculan bakteria-bakteria 

yang resistan ini telah menjadi satu cabaran kepada bidang perubatan untuk mencari agen 

antibakteria yang baru terutamanya dari bahan~bahan semulajadi. Menurut Christopher 

(1998), penyelesaian kepada masalah ini adalah penggunaan herba dalam rawatan 

penyakit. Herba dikatakan mempunyai sebatian penyokong keimunan yang membantu 

merangsang peningkatan keimunan semulajadi badan. Selain itu, tumbuhan herba ini juga 

telah lama diketahui oleh penduduk dunia mempunyai aktiviti antibakteria, anti fun gi , 

antidiabetik dan sebagainya. Walau bagaimanapun, masih kurang penyelidikan saintifik: 

yang dilakukan untuk mengesahkan kenyataan ini. 

OIeh yang demikian, kajian ini dilakukan bagi mengesahkan kehadiran aktiviti 

antibakteria pada 10 spesies herba terpilih berdasarkan penggunaannya di daIarn 

perubatan tradisional. 

1.2 Objektif kajian 

1. Dntuk mengekstrak: herba yang terpilih dengan menggunakan metanol. 

2. Dntuk menilai aktiviti antibakteria herba terpilih terhadap empat bakteria 

standard iaitu Escherichia coli, Staphylococcus aureus. Pseudomonas 

aeruginosa dan Salmonella typhymurium dengan menggunakan kaedah 

peresapan piring (disc diffusion method). 

3. Untuk membandingkan aktiviti antibakteria dengan mengukur diameter zon 

perencatan setiap herba. 



DAB 2 

ULASAN LITERATUR 

2.1 Allium sativum 

Bawang putih ataupun nama saintifiknya Allium sativum tergolong di dalam famili 

Liliaceae. Tanaman herba ini amat terkenal bukan sahaja sebagai ramuan di dalam 

masakan malah sering digunakan di dalam perubatan tradisi (Kumar, 1998). 

Bawang putih kaya dengan vitamin dan mempunyai sifat antioksidan. Menurut 

Saidin (2000), di dalam setiap 100 g bawang putih mengandungi air (58.7 g), protein (4.3 

g), lemak (0.1 g), karbohidrat (35.2 g), serat (0.8 mg), kalsium (10 mg), fosforus (Ill 

mg), ferum (0.8 mg), natrium (11 mg), kalium (329 mg), vitamin Bl (0.24 mg), vitamin 

B2 (0.05 mg), niasin (0.4 mg) dan vitamin C (13.3 mg). Apabila ia dipotong atau 

ditumbuk, sebatian allin dan enzim allinase akan dibebaskan. Kedua-dua bahan ini akan 

bertindakbalas dan menghasilkan allicin iaitu komponen utama di dalam sulfur (Lewis, 

2003). Sulfur dan kompaun aroma selenium melindunginya daripada serangan haiwan 

dan mikroorganisma tanah. Zat disulfida ini juga terkenal sebagai antibiotik yang mampu 

melambatkan pembiakan bakteria dan pertumbuhan tumor (Herminia, 2000). 

Di negara China dan Indi~ Allium sativum banyak digunakan dalam rawatan yang 

berkaitan dengan penyakit bati dan peredaran darah. Di negara Timur Teng~ Afrika 

Utara, India dan Amerika pula, bawang putih digunakan untuk merawat penyakit diabetes 

(Christopher, 1998). DaIam perubatan tradisi masyarakat Melayu, bawang putih 

dicincang dan digosok untuk mengubati sakit gigi dan penyakit kulit seperti kurap 

(Hermini~ 2000). 

Sejak sekian lam~ pakar herba telah mengenal pasti bawang putih adaIah ubat 

terbaik untuk merawat masalah pencemaan, penyakit diarea dan jangkitan bakteria, virus 

dan kulat. Dalam kebanyakan kebudayaan, bawang putih turut digunakan untuk merawat 

parasit usus. Semasa perang dunia pertama, bawang putih digunakan secara meluas 

sebagai antiseptik (Koch dan Lawson, 1995). Kesimpulannya, bawang putih telah lama 

digunakan dalam merawat kebanyakan masalah kesihatan manusia dan khasiatnya perlu 

dimanfaatkan sepenuhnya 

Foto 2.1 Allium sativum 

2.2 Aloe vera 

Aloe vera turut dikenali dengan nama lidah buaya (melayu), crocodile tounge (english), 

salvia (sepanyol) dan Iu hui (oina). Ia berasal dari famili Liliaceae dan berasal dari negara 

Afrika Utara. Namun, kini Aloe vera boleh dijumpai hampir di seluruh dunia kerana 

sifatnya yang boleh bidup dalam pelbagai iklim. Aloe vera mengandungi 96% kandungan 

air dan selebibnya adalah minyak pati, asid amino, mineral, vitamin, enzim dan 

glikoprotein. Gel dan pulpa daun Aloe vera ini telah disahkan secara in vitro mempunyai 

sifat antihipoglisemik dan antihiperlipidemik (Lewis, 2003). 

Dalam perubatan tradisional, Aloe vera sering digunakan untuk menurunkan suhu 

badan dengan cara menyapu gelnya pada kepala, dahi dan pelipis. Selain itu, sebatian 

saponin yang terdapat di dalam gel daun lidah buaya ini memainkan peranan penting 

dalam penyembuhan luka dan mengurangkan gatal-gatal akibat dari gigitan serangga 

Dari segi kecantikan pula, gel Aloe vero digunakan untuk mencegah jerawat, merawat 

kulit terbakar dan menegangkan kulit muka (Herminia, 2000). Masyarakat dahulu juga 

menggunakan tumbuhan ini untuk menyuburkan dan melebatkan rambut. 

Pengamal perubatan Moden mula menggunakan Aloe vera semenjak tahun 1930-

an. Bahagian yang sering digunakan adalah daunnya. Menurut Lewis (2003), ekstrak 

Aloe vera mempunyai sifat antimikrobial, antikulat dan antivirus. Sebatian barbaloin 

yang terkandung di dalam daunnya dikatakan mampu merencat keresistanan S.aureus, 

mikobakterium tuberkulosis, virus herpes dan virus influenza. 

